
СТАЛИН КӰНІ ПІСКЕ СУСТАЛЧА
(Колхозниктар ыры)

Ах пулутты арали учухча 
Азыр ханаттығ аэроплан.
Аарлығ колхозтарны кӧдірче 
Алып пістінъ—Сталин.

Кӧк пулытты тобыра учухча 
Кӧні хаваттығ аэроплан.
Кӧгліг колхозтарны устапча 
Кӱлӱк пістінъ—Сталин.

Айдас моторлығ трактор 
Ах чазыны талапча.
Аарлығ пабабыс—Сталин 
Артых хоныхты алғытча.

Кӱстіг моторлығ трактор 
Кӧк чазыны талапча.
Кізі генийі—Сталин 
Коммунизмзар апарча.

Пик механизм—комбайн 
Пай урожай арығлапчэ.
Паарсах пабабыс—Сталин 
Прай чонға сағысырапча. 4



Кӧп механизм—комбайн 
Кӧдіре урожай арығлапча.
Кізі ӱгретчізі—Сталин 
Колхоз хониина сағысырапча.

Ах тасхылданъ аххан суғлар 
Арыға, чазаа чайылча.
Арғыс Сталиннынъ знамязы 
Арығ кӱн чіли сусталча.

Кӧк тасхылданъ суғлар ағып, 
Кӧні чазаа чайылча.
Кӱні Сталиннынъ тиксі чарьш, 
Кӧп чоннарны чылытча.

ЛЕНИН ЗНАМЯЗЫ

Кӧстеліп сыххан чарых кӱн 
Кӧп чирлерні чарыгча.
Кӱлӱк Ленин знамязы 
Кӧп чоннарда тарапча.

Ағарып сыххан чарых кӱн 
Алғым чирні чарытча.
Алып Лениннінъ знамязы 
Артых кӱсті кӧдірче.

Кӧк тигірнінъ чылтызы 
Кӧстел-турар орнында.
Кӱлӱк Лениннінъ знамязы 
Кӧдіріл-турар чоннарда.

Ах тигірнінъ чылтызы 
Арлан-турар хачан даа.
Алып Лениннінъ знамязы 
Чалтрап турар хайда даа.

Айланып аххан Асхыс суғ 
Ах тасхылданъ сыхчадыр. 
Арыг чазаа ол тӱспиненъ, 
Ағбан суға кірчедір.

Кӧк тайғаларны тобыра, 
Кбӧлеп, саалап ахчадыр. 
Кӧні чазаа сыхпинанъ, 
Коопха тарап парчадыр.

Чікем тағларны арали,
Чолын туда инчедір.
Чон хониина полызып,
Чахсы ағас гшрчедір.

Тиренъ, ағын чул істінде 
Тиксі чазы чададыр. 
Тимір чол даа пӱдерге 
Тилем чахсы поладыр.

Ағас тутхан тайғаларында 
Анънар ӧӧрненъ чӧрчелер. 
Ағар-турған чазыларында 
Артых маллар ӧсчелер.

АСХЫС

6



Хаялығ „Саарнынъ" олиинда 
Хара таскӧмір хазылча. 
Хакассиянынъ хониина 
Хазыр кӱсненъ полысча.

Кӧні, чалбах чазыларында 
Комбайн, трактор тоғынча.
Кӱстіг колхоз, совхозтарында 
Кӧдіре урожай алылча.

•— сэ —

чинъісчі—чон

Адам чирі—Совет чирі 
Амыр хоныхтығ чир полча.
Аида чуртаан—совет чоны 
Алый кӱстіг чон полча.

Инем чирі —Совет чирі 
И іітіг хоныхтығ чир полча. 
Істенчеткен анынъ чоны 
Илбек кӱстіг чон полча.

Соцмарығластынъ флагын 
Стаханов Донбаста кӧдірген. 
Саблығ анынъ рекордын 
Саралада Моторин чидіскен.

Алты чӱс пуд nip гектарданъ 
Алтайда Ефремов ӧскірген. 
Анынъ киреен Хакассияда 
Аарлығ Карпов кӧдірген.

Чаа полған чазыларда 
Чинъістіг сабыс кӧп иткен.
Чааска ӱчӱн чаалазығда 
Чабал фашистты чох иткен.

Харбас парған чазыларда 
Хатығ сабыстар кӧп иткен, 
Хоных ӱчӱн чаялазығда 
Хара фашистты чох иткен.

Урал істінде ысталған 
Узун трубалығ заводтар.
Унадарға чап ыырчыны 
Улуғ танктар иткеннер.

Кӧгліг Иваново городта 
Кирпич трубалығ фабрикалар 
Кизер кипті чоныбысха 
Киндірденъ хадып сохчалар.

Ac ӱчӱн кӱрезіг апарып,
Ах чазыда тоғынчабыс.
Алып, геройлар піс тӧрідіп,
Ада чирін махтатчабыс.

Чинъісчі чон-совет чоны, 
Чир ӱстінде тиксі саблакча. 
Чонны чааданъ арачылап, 
Чахсы мир ӱчӱн кӱресче,

ЧАЗЫ ГЕРОЙЛАРЫ
(Колхозниктар ыры)

Сарығ пастығ оттарны 
Саари наннап сабарбыс.
Совхоз, колхоз хониинда 
Санъай кӧгліг поларбыс.

Ирбен пасгығ оттарны 
Иптн наннап сабарбыс. 
Илбек пістінъ колхозтарны 
Істенісненъ кӧдірербіс.

Ах хайлах хустынъ табызы 
Ағин суғ хазында чайылча. 
Аарлығ колхозтар тоғызы 
Арығ чазыда алғыпча.

Кӧгілді хустынъ табызы 
Кӧлліг чирлерде чайылча. 
Кӧгліг колхозтар чазызы 
Герой адынанъ пайыпча.

Айланып аххан ағыр Ис 
Аллығ чазылығ чир полча. 
Анынъ пай, кӱстіг колхозы 
Алты геройынанъ сабланча,

Кӧк чазыны талапчалар 
Кӱстіг моторлығ тракторлар.
Герой п о л ы і і  пістінъ ооллар,
Кӧп чинъісті тутчалар.

Арығ чазыны алғыдып,
Асты кӧбдин салчабыс.
Аарлыг герой пістінъ хыстар 
Артых урожай алчабыс.

Кӧні ханаттығ аэроплан 
Кӧк пулутты тобырча.
Кӱлӱк пістінъ устағӌылар 
Герой полып махтатча.

Ах пулутха сіри ӧскен 
Ағылбай пӱрліг ағастар.
Амыр чуртасха ағылған 
Алып геройлығ колхозтар.

Кӧк пулутха сіри ӧскен 
Кӧгілбей пӱрліг ағастар.
Кӧгліг чуртасты пӱдірген 
Кӧп геройлығ колхозтар.

— Ca­

ИЗЕН, МОСКВА!

Изен, Москва, аарлығ столица!
Илбек чирібістінъ чӱрегізінъ.
Сигіс чӱс чылынъ тол-парғанда, 
Сағыл-тур чарых хызыл чылтызыиъ.

Москва—пістінъ чирнінъ ӧнъненізі. 
Мында культура кӱннінъ алғыпча. 
Пістінъ чоннынъ Москва ӧрінізі. 
Пабабыс Сталин анда чуртапча!

Махачы геройларны тӧрідіп,
Москва, ыырчынанъ кӱрескезінъ. 
Махтағлығ чинъістер ам идіп,
Москва, пятилетканы пудірчезінъ.

Москва чылтызы сағылызыгі, 
Парчан чирге тиксі сусталча. 
Сталин кӱні ізіг чарып,
Прай чоннынъ чӱрегін чылытча,

«*• «чвч»

Кӱскӱ тузы чит-килген,
Кӱн узуны хызырылча.
Кӧгліг гоғыс тузында 
Кӧп чидіглёрні ағылча.

Хазыр кӱскӱ чит-килген, 
Хараағызы узарапча.
Хынығ тоғыс тузында 
Хатап чинъістер ағылча.

Чалбах, тӱс чазыларда 
Чӧптіг тоғыстар ам парча.
Читкіл кӱстіг колхозтарда 
Чахсы урожай кӧп алылча.

Истіг, кӧні чазыларда 
Ізіг тоғыстар ам парча.
Істеністіг совхозтарда 
Илбек урожай алылча.

Паарсах пабабыс пістінъ Сталин
— „Пастағы заповедь—тіп адаан: —
— Пилетес планын толдырарға“ —
Прай чонны хығырған.

Артых пістінъ Родинабыс 
Аарлығ прай киреебістенъ. 
Ас-тамахты, кӱзібісті 
Артиинанъ ағаа пирібізеенъ!

КӰСКӰ ^

ХАТЫҒ т и м ір

(Пограничниктар ыры)

Алтыма мӱнген ах порам 
Артых чӧрістіг ат полча. 
Артынған минінъ мылтичам 
Алтон ухнанъ атылча.

Изерлеп мӱнген кӧк порам 
Истіг чӧрістіг ат полча. 
Инъненген минінъ мылтиӌам 
Иліг ухнанъ атылча.

Хырданъ хырға чортарға 
Хыр адым даа пар полчанъ. 
Хадылғаннарны сабарға 
Хатығ тиріг дее пар полчанъ.

Ойданъ ойға чортарға 
Ой адым даа пар полчанъ. 
Урунғаннарны сабарға 
Улуғ тиріг дее пар полчанъ.

Хырда турған кииктернінъ 
Хырын кӧріп атарбыс.
Хычанып килген ыырчыны 
Хамағынанъ сабарбыс.

ӧйда турРай кииктернінЪ. 
Ойын кӧріп атарбыс. 
Оғырнанъ килген ыырӌыны 
Ойда тӱзіре сабэрбыс.

Хорлап аххан чулларны 
Хасти парып кизербіс.
Хзразып килген ыырчыны 
Хылыс чітииненъ кисклирбіс.

Толғалып аххан чулларны 
Тоғыр парып кизербіс. 
Тарынып килген ыырчыны 
Тимір хатиинанъ чинъербіс.

-— а  —

Хатығ ӱлгӱні турғызарға 
Хара фашисттар хынғаннар.
Халых чонны тиксі хырарға 
Ханнығ чааны пастааннар.

Пай империя „пӱдірерге"
Прай мирге олар харасханнар. 
ГІарчан даа чонны пазынарға 
Пар Кӱстерін олар салғаннар.

Кӧгліг чурттығ деревняларны 
Кӱлге айландыра ӧртееннер.
Кирі ипчі, иреннерні 
Кислеп, ирееиенъ ӧдіргеннер.

Чалтрап турған городтарны 
Чалыннығ отнанъ олар ӧртееннер. 
Часкалығ ӧскен олғаннарны 
Чазағ Германиязар сӱргеннер.

Уундар кӧп чоннынъ ханын 
Оортап іскеннер пу анънарі 
Олғаннарны, улуғларны 
Ойда-тӱнъдере тастааннар.

Тбгіліп аххан чон ханына 
Тосханнар ба пу азыглыг анънар?! 
Тимір-тисті, ас-тамахты 
Тонап, Германиязар тартханнар.

Алып кӱстіг пістінъ солдаттар 
Аарда ундыбааннар пу ӧсті.
Ат ӱстіненъ, танк, самолёттанъ, 
Анъдара сапханнар фашистты.

Читкіл кӱстіг пістінъ солдаттар 
Чир дее ундыбааннар пу бсті. 
Чирде, тигірде, талайда олар 
Чиньістіг сапханнар фашистты.

—  а  —

ОКТЯБРЬҒА 30 ЧЫЛ

Он читі чыл полғанда 
„Октябрь" кӱгӱрт чалынънаан. 
Отыс чыл Совет чуртазында 
Улуғ хоных пӱт-парған.

Аалдағы даа хониибыс 
Аарда пасха пол-парған. 
Алып кӱстіг машиналар 
Арығ чазаа ам тол-парған.

Кӱрезігні кӧп апарып,
Прай науканы ӱгренчебіс. 
Коммунизмзар чол пӱдіріп, 
Культураны ӧскірчебіс.

Октябрьнынъ кӧйген оды 
Успас полар хачан даа. . 
Улуғ сайбах капитализмға 
Унадыс полар хайди даа.

—- Ӧ—*■

Агрессор—Япония I 
Амыр сағыс пілбеӌенъ.
Алнын, кистін кӧрбиненъ,
Адай чіли ӱрчетчевъ.

Империалист—Япония!
Истіг сағыс пілбеӌенъ.
Ибре хрин ол харабинанъ,
Інек чіли мӱӱреченъ.

Чаананъ чонны ол хырып,
Чирдее харны тоспаӌанъ.
ЧитІ чылча Китайда 
Чылан чіли ораалган.

Ханны суг чіли ол тӧгіп,
Харағын даа чаппачанъ.
Ханга Кореяны пурлухтырын, 
Харнын чаза сыйбанчанъ.

„Тигр“ анънынъ пірсі полып,
Тимніг чонга сыын-турчанъ.
Тимір холға ол урунза,
Тізін унада саптырчанъ.

АНЪДАРЫЛҒАН а г р е с с о р

„Алабарс” анънынъ пірсі полып, 
Альш чонға сыын-турчанъ. 
Аргых кӱске ол урунза, 
Азығлары сын-халчанъ.

Чинъісчі алып парғанда,
Чирзер кірер ӱт таппаан.
Читі неделя пазында 
Чӱлі санъай сынхалған.

Агрессорны анъдарғанда,
Ӧзі чоннынъ айланған.
Ӱс сентябрь—пістінъ Ӱлӱкӱн, 
Японияны Чинъен кӱн.

— сэ--

Чайғы. Иирде кӱн гағ пазына тӱсчеткен 
туста. Хосхар—тас тағнынь олиинанъ хойлар 
чазызар инчелер. Сала харасхы полыбысса, 
хойнынъ алны эал аразына кір-килче. Соо, 
тізенъ, ам даа тағданъ наа ла индіре субал- 
ча. Хой инчетсе, хойларнынъ майласханына 
хулах туныстығ. Илееде полза, хой соонанъ 
чӧріп, сарадычахха мӱн-салған Энестей ап- 
сах чиде-салча.

Ибденъ олғаннары сығара ойлазып, пос- 
тарынынъ пабазына малны хазааға кирерге 
полызып, хазаа аразында сууласчалар.

Энестей апсах харахнанъ сала хомай, че 
андағ даа полза, анынъ олғаннары нымысха 
чітіглер, кічігденъ сығара пабаларынанъ ха- 
да мал онъдайын чахсы піледірлер.

Малны хазааға прай кир-салып, ибге кір- 
зе, апсах позынынъ алнынӌа ӧрініп сыбыра- 
надыр:

— Че минінъ дее палаларым хойлардааъ 
асхынах нимес чіли пілдірчелер.

Энестейнінъ ӱс оол, ікі хыс. Инъ улии— 
Гриша, анынъ кічии—Матвей, инъ кічии— 
Кондратка. Хыстары Ампай паза Матрёна.

ЯІ

Чылданъ чылға колхозта хой хадарып, 
Энес хачан даа саблығ.

Пірсінде хой хадар-чӧргенде Энестей мал 
пазында олырып, улуғ ханъзазындағы тамкы- 
кы тооза даа тартпин, кӱн харағында чада 
узи пирген. Матвей пабазынынъ хринда ой- 
нап одырған. Кинетін хойлар ӱрӱгізіп, ойла- 
за тӱскеннер. Кӧрзе: ӧзен хринда пір пӱӱр 
хара хойны хаап-алып, сілікче. Матвей таб- 
рағынча, пабазын усхурыбызып, ол пӱӱрзер 
удур чӱгӱр-сыххан. Чохыр адайына „ӱйс, ӱйсІ“ 
тіп хысхырып парча. Пабазы читкенче, Матвей 
ол пӱӱрзер читре ойлап парған. Пӱӱр, тіс- 
терін ырсайтып, Матвейзер сегірібіскен. Кічіг 
паланы таарынанъ хаап, тӱнъдере анъдары- 
бысхан. Пабазы ағастығ читре ойлап килген- 
де, пӱӱр, хылчанънап ала, тағ чоғар чӱгӱр- 
сыххан.

Матвей тобрах ла пол-парған, тура-салып, 
—Сірер кӧк адайлар, колхозтынъ малыя чіп- 
полбассарі —чабаллан-чӧр ол.

Пӱӱрнінъ тізі ӧтпиндір. Матвейнінъ таа- 
ры прай даа талалых.

•X* -X- X-

Июньнынъ ізіг кӱннерінде немецкай фа- 
шист-адайлар пістінъ тӧреея, ӧскен чирібіске 
чаананъ кірібіскеннер.

Матвей кбр-сыдабас ыырчыны унадарға 
парарға сурынған. Лабазы, ічезі, харындас*

тунъмалары аны чааға улуғ хомзыныснанъ 
ӱдескеннер.

Хачан Уйбат станцияда поездха одырарда 
ічезі, Матвейні ікі инъніненъ арта тудып, 
позынынъ чӱрегіне чапсыра тартып, чахығ 
пирген:

— Син, хыйға оолғым, чаада nip дее чал- 
танӌых полба, махачы, туртухпас пол! Піс- 
тінъ чааскалығ хониибыс ӱчӱн ыырчыны 
унат! Хайди колхоз малый хадарып, пӱур- 
лерденъ арачылаӌанъзынъ, ідбк манъат полі

Поезд, узун чолға кіріп, чӧрібіскеи. Мат- 
вейнінъ туған-тусханнары, арғыстары поезд 
харах кӧрииненъ чіткенӌе соонанъ кӧріп, 
харахнанъ ӱдес-халғаннар.

Фронтха чидеріненъӧк, ӧтіг-чітіг, чалтан- 
мас Матвейні отделениенінъ командиры идіп, 
чаа полчатхан чазыны кӧрерге, ыырчыны сы- 
ныхтирға разведкаа ысханнар. Кӧрчетселер: 
хараа немецтер, харасхыда оларданъ ырах 
нимесоймахсар чыылызып, хорт-хорт тӱскен- 
нері истілче. Оларнынъ наступлениеге тим- 
ненчеткенін хап-орта піл-салғаннар. Коман­
дир табрағынӌа ыырчынынъ хайдар чыыл- 
чатханын, санын паза тиріглерін пілібізіп, 
штабсар искірген. Постары андох оймах ха- 
зып, ыырчыны хагығ ухнанъ удурлирға тим- 
ненгеннер.

Ӱр дее полбаанда немецтер, оймахтанъ 
сыхлаа, пістінънерзер чӧр-сыхханнар.

Пістінъ разветчиктер ыырчыны харасхыда 
чағын киріп, атарға сағып одырғаннар. Анча- 
да пістінъ артиллерия пір-тинъе нинче-нинче 
пушкаданъ атыбысхан. Хазыр адайлар чіли 
ханъ-хунъ тӱскен фашисттар амды пилін сыы 
саптырған адай чіли ханъыласчалар. Снаряд- 
тар чара чачрасхан орыннарда хара тобрах ла 
тур-халған.

Илееде полғанда, кӧрзелер—немецтер па- 
зох килилер. Амды пу кӧп нимес разведчик- 
тер оларны атып сыхханнар. Ыырчы пір ле 
чирде пыдылазыбысхан. Командир Матвей 
Орешков команда пир-тур:

— Турнъар атакаа! Минінъ соомнанъ! — 
Хысхырып, автомадын тудына, чӱгӱр-сых- 
хан, —Ура-а, ура аі—хысхырысты хойыт-сых- 
ханнар. Тизіп ойласчатхан немецтерні соола- 
рынанъ чидіп, боецтар хайзыларын чыдананъ 
хазаи, хайзыларын ухнанъ хырчалар.

Иртен, танъ наа ла чараанда, кӧрзелер: 
Немецтернінъ тігдертін, азах узына турыи, 
чазаа тулғи килигені кӧрінче. Чахсы сыных- 
тап кӧрзелер:--фашисттар постарынынъалнын- 
да олғаннарны, иней, апсахтарны, кічіг па- 
лалығ ипчілерні, палаларын хучахтандыра, 
сӱріп килчелер. Ол мирнай чоннынъ соо- 
нанъ фашисттарнынъ автоматтарын тудына 
килчеткені кӧрінче.

Разведчиктар ала-тартох ікі сариинзар ой- 
лазып, китеп алғаннар. Хачан ыырчы олар- 
нынъ тузына читкенде, тоғыртын автомат-

тарданъ атып сыхханнар. Мирнай чон анча- 
да пістінъ окоптарға кире сегірібіскен. Фа- 
шисттар андағ даа чабал сағыснанъ піс одыр- 
ған чирге кір-полбааннар.

Ол чаада пістінъ геройларнынъ холлары- 
нанъ кӧп ыырчы ӧл-халған.

Чабан полған Орешков Матвей—Великай 
Отечественнай чаада махачы полған. Анынъ 
кӧксінде „Красное Знамя" орден паза ме- 
дальлар чалтырасханнар.

Хакас чоннынъ махачы, чалтанмас, сын 
оолғы пістінъ сын киректінъ ӱчӱн, тӧріткеи 
іӌе-пабазынынъ чахиин толдырып, позы тб- 
реен, ӧекен чирі-суу ӱчӱн позынынъ чурта- 
зын пир-салған. Анынъ сӧӧгі ыраххы запад- 
та—Карело-Финскай ССР-да Пиктяранскай 
районда, Орусьярви местечкода, хойығ сыбы 
ағастар хазында сибер холнанъ, райондағы 
комсомолецтарнынъ паза пионерларнынъ кӱ- 
зіненъ иділген памятнигытурча. Хакас оолғы 
ыраххы Карелияда ӧл-халған, анда анынъ 
харындас-тунъмазы пар. Олар чаада ӱреен 
харындастынъ памятнигын тіріг чахаях-порчо 
салып, мааннапчалар.

Ибдегі пабазы-ічезі, харындас-тунъмалары, 
туғаннары Матвейнынъ чарых омазын кар- 
точкада тынъ хомзынып кӧрчелер.

— Махтағ, саға, хакас оолғы лейтенант 
Матвей Энестеевич Орешков! Чарых Оманъ 
аарда ундыбаспыс!

ТАПЧАНЪ НЫМАХТАР

1.
Чирні сиипче,
Читі ибірче.

2.

Ахсы-тілі чох чатча. 
Аймах ниме чоохтапча.

3.
Хараа, кӱнӧрте тоғынча. 
Харны даа астабинча.

4.
Артынзам ағас осхас, 
Алтанзам ат осхас.

5.
Таға сыхса талбас. 
Талған нирзе чібес.

6.
Тамағы кічіг,
Табызы улуғ.

7.
Кӱнӧркізін тынанча.
Хараағын сірепче.

8 .

Кӧрзе—кізілер.
Тутса—товар.

9.
Кӧрзе— кӧрінмес.
Кӱзі тағ талапча.

10.

Хараағызын хамчыланча. 
Кӱнӧркізін узупча.

11.
Часхыда чазынча.
Кускӱде кӧрінче.

ч

12.
Тасхыадзнъ сыхча.
Талайға кірче.

13.
Айга, кӱнге кӧрінмес.

14.
Тӧрт хариндас 
і|5|)*пӧріктіглер.

15.
Торт пиӌе 
Тӧл пирче.

16.
Пурт-парт пазыттығ.
Пулан-сыын табыстығ.

17.
Сирт-сарт пазыттығ.
Сикпен хара пӧріктіг.

18.
Ит пӧріктіг.
Иптіг чорға пазыттығ.

1 —Чол. 2—Книга. 3—Часы (механизм). 
4—Сана. 5—Сана. 6 — Мылтых. 7—Кровать. 
8 —Кино паза экрана. 9—Чил. 10—Чар-ханат 
(хус). 11—Ас, чир тамағы. 12—Суғ. 13—Агас 
ӧзені. 14—Стол (5 інек имчегі) 16—Теербен. 
17—Саасхан. 18—Петух.

